
ALDEZ AURREKO KONTSULTA, ARABAKO ERRIOXAKO MAHASTI NABARMENEN KONTSERBAZIOA ETA MANTENTZEA SUSTATZEKO LAGUNTZA ESPEZIFIKO BATEN OINARRI ARAUTZAILEEN FORU DEKRETU PROIEKTUARI BURUZKOA.

Bat etorriz Foru Gobernu Kontseiluaren otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako proiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:
a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) Xedapenaren helburuak.
d) Egon daitezkeen bestelako aukerak (arautzaileak eta arautzaileak ez direnak). 
e) xedapena zeini bideratuta dagoen
Aurrekoa betez, kontsulta bat planteatzen da, onetsi nahi den etorkizuneko xedapenaren eragina jaso lezaketen herritarrei eta ordezkagarritasuna duten erakundeei haien iritzia azal dezaten eskatzeko.
Herritarrek, erakundeek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute martxoaren 12 arte, aurrezkontsultak@araba.eus posta elektronikoaren bidez.

	EKIMEN HORREKIN KONPONDU NAHI DIREN ARAZOAK



	Mahasti historikoak eta nabarmenak balio handiko ondarea dira, eta desagertzen ari dira produktibitate txikia dutelako eta landatzeko zailak direlako. 

	ONETSI NAHI DEN ARAUAREN BEHARRA ETA EGOKITASUNA
	Aurreko prozesuari buelta emateko tresnak behar dira, ahal den bitartean.

	HELBURUAK
	Balio historiko edo nabarmena duten mahastien kontserbazioa sustatzea.


	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Aukera bakarra litzateke mahasti horietako mahatsa garestiago saltzea, baina ez dirudi hori egingarria denik kasu gehienetan, eta, nolanahi ere, ez da administrazioaren eskumena..

	XEDAPENA ZEINI BIDERATUTA DAGOEN
	Arabako Errioxan mahasti historikoak eta nabarmenak dituzten mahastizainak eta upeltegiak.

